
UMUMTALIM MAKTABLARIDA
TEXNOLOGIYA FANI
MASHG‘ULOTLARINI TASHKIL
ETISHNING ZAMONAVIY
YONDASHUVLARI VA
METODLARI

Ziyamova Gulbaxor Tulabayevna

Namangan davlat pedagogika instituti,

Intellektual fanlar va axborot texnologiyalari kafedrasi o‘gituvchisi
ORCID: 0009-0005-5140-7112

Annotatsiya: Zamonaviy ta’lim tizimida texnologiya fanining o‘rni hamda umumta’lim maktablari o‘quvchilarining tahliliy
va ijodiy fikrlashini rivojlantirishda texnologiya mashg‘ulotlarini tashkil etishning samarali yondashuvlari yoritiladi. O‘quv-
chilarning metakognitiv faoliyatini takomillashtirishning pedagogik ahamiyati ham tahlil gilinadi. Umumta’lim maktablarida
texnologiya fanini o‘gitish mazmunining yangilanishi hamda o‘quvchilarning texnologik kompetentligini rivojlantirishda
zamonaviy pedagogik yondashuvlarning roli asoslab beriladi. Xususan, 5-sinf o‘quvchilari uchun texnologiya darslarini
STEAM yondashuvi va loyihaviy ta’lim asosida tashkil etishning afzalliklari ochib beriladi.

texnologiya ta’limi, metakogpnitiv faoliyat, STEAM ta’limi, amaliy mashg‘ulotlar, innovatsion yondashuy, fasi-
litatsiya, zamonaviy igtisod, fan va texnika, loyihaviy ta’lim, ekologik yondashuyv, o‘z-o‘zini baholash.

Abstract: The role of technology education in the modern educational system and modern approaches to organizing
technology classes in general secondary schools are analyzed. Special attention is given to developing students’ analyt-
ical and creative thinking and improving their metacognitive activities. The renewal of the content of technology education
and the role of modern pedagogical approaches in developing students’ technological competence are examined. The
advantages of organizing technology lessons for 5th-grade students based on the STEAM approach and project-based
learning are highlighted.

technology education, metacognitive activity, STEAM education, practical activities, innovative approach,
facilitation, modern economy, science and technology, project-based learning, ecological approach, self-assessment.
AHHOTaumA: PaccmaTpyBaeTcs pofb TEXHOMOMM B CUCTEME COBPEMEHHOIO 0Opa3oBaHus, a Takke COBPEMEHHbIE Noa-
X0Abl U METOAbI OPraHn3auny YpoKoB TEXHOMOrNK B 06LLeobpa3oBaTenbHbIX LUKOMax, HanpaBfeHHble HAa pa3BuTHe aHa-
TNIMTUYECKOTO M TBOPYECKOTO MbILUNEHUs yyawmxcs. Ocoboe BHUMaHWe yoenseTca neaarornyeckon 3Ha4MmMocTy CoBep-
LLIEHCTBOBAHUSI METAKOTHUTVMBHOWN AEATENBbHOCTU yyalumxcsi. AHanusmpyercsi OOHOBIIEHUE codepkaHus npenofaBaHus
TEXHOMOMMU N PONib COBPEMEHHbIX MEeAarormyeckMx MoaxonoB B (POPMMPOBAHUM TEXHOMOTMYECKOW KOMMETEHTHOCTU
LLIKOMbHMKOB. MNoaYepKrBaloTCs NPenMyLLLECTBA OpraHM3aL/Mmn YpoKoB Aris yvalumxcs 5-ro knacca Ha ocHoBe STEAM-noa-
X0[a v NPOEKTHOro 0By4YeHus.

TexHonorm4yeckoe obpasoBaHne, METAKOTHUTUBHasA AedtensHocTb, STEAM-obpasoBaHue, npakTu-
YecCKne 3aHATUA, I/IHHOBaLLI/IOHHbI17I noaxon, (bacmnmaumq, coBpeMeHHasa 3KOHOMMKaA, Hayka N TeXHUKA, NPOEKTHOe 06y—
YeHue, 3KOMOrn4YecKknin Noaxon, CaMooLiEHKa.

Global axborotlashuv davrida texnologiya fani fagatgina jismoniy mehnatga tayyorlash vazifasini bajarib
golmay, balki intellektual salohiyatni amaliyotga tatbiq etish maydoniga aylandi. O‘zbekiston Respublikasi-
ning 2020-yil 23-sentabrdagi “Ta’lim to‘g‘risida’gi O'RQ-637-son' Qonuni va Milliy o‘quv dasturi talablaridan
kelib chigib, 5-sinf o‘quvchilarida texnik tafakkurni shakllantirish davr talabidir. Ushbu bosgichda o‘quvchi-
larda mehnat operatsiyalarini bajarish bilan bir gatorda mahsulotning dizayni, uning igtisodiy samaradorligi va
ekologik xavfsizligini tahlil gilish ko‘nikmalari shakllantiriladi.

Mamlakatimizda samarali texnologik ta’lim tizimini joriy etishga garatilgan tub islohotlar natijasida bo‘lajak
texnologik ta’'lim o'gituvchilarini tayyorlashning tashkiliy-pedagogik shart-sharoitlari hamda axborot-metodik
imkoniyatlari kengaytiriimogda. Shu nuqgtai nazardan, bo‘lajak texnologik ta’'lim o‘qituvchilarining metodik

1 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O'RQ-637-son Qonuni: https://lex.uz/docs/-5013007

kompetentligini rivojlantirishning amaldagi metodikasi va o‘quv-uslubiy ta’minotini zamonaviy yondashuvlar
asosida takomillashtirish hamda ofzlashtirish natijalarini obyektiv baholash mexanizmlarini ishlab chigish
dolzarb hisoblanadi.

Texnologiya ta’limini zamonaviy pedagogik yondashuvlar asosida tashkil etish masalasi pedagogika fanida
keng o‘rganilgan. Xususan, N.A. Muslimov bo‘lajak o‘gituvchilarning metodik kompetentligini shakllantirish jaray-
onida texnologik ta’limning o‘quv-uslubiy asoslarini takomillashtirish muhimligini ta’kidlaydi. Olimning fikricha,
texnologiya fanini samarali o‘gitish o‘gituvchining metodik tayyorgarligi, innovatsion pedagogik texnologiyalarni
go‘llash ko‘nikmasi hamda amaliy faoliyatni tashkil etish bilan uzviy bog'‘liqdir. Muslimov N.A. 2015-yilda chop
etilgan tadqgigotida texnologiya fanini o‘gitishda kompetensiyaviy yondashuv asosida o‘quvchilarda amaliy
ko‘nikmalarni shakllantirish muhim pedagogik omil ekanligini asoslab beradi.

Texnologiya ta’limida zamonaviy integratsion yondashuvlardan biri sifatida STEAM ta’limi alohida ahamiyat
kasb etadi. A. Roberts o‘zining “STEAM Education in Secondary Schools” nomli tadgigotida fan, texnologiya,
muhandislik, san’at va matematika fanlarini integratsiya qilish orqali o‘quvchilarda ijodiy va analitik tafakkurni
rivojlantirish mumekinligini ta’kidlaydi. Roberts A. 2023-yilda chop etilgan ilmiy ishida texnologiya ta’limida
loyihaviy faoliyat, amaliy tajribalar va muammoli vaziyatlarga asoslangan o‘gitish metodlari o‘quvchilarning
mustagqil fikrlashini rivojlantirishga xizmat qilishini ilmiy jihatdan asoslaydi.

Mabhalliy tadgiqotchilar ham texnologiya fanini o‘gitishning zamonaviy metodik asoslarini o‘rganishga katta
e'tibor garatganlar. S.X. Abdullayev texnologik ta’lim o‘gituvchisining ergonomik kompetentligini rivojlantirish
masalalarini tahlil qilib, o‘quv jarayonini samarali tashkil etishda ergonomik yondashuv muhim metodik omil
ekanligini ko‘rsatadi. Abdullayev S.X. 2023-yilda e’lon gilingan ilmiy maqolasida texnologiya ta’limi jarayonida
o‘quvchilarning amaliy faoliyatini ergonomik jihatdan to‘g'ri tashkil etish ularning mehnat madaniyati va texnik
tafakkurini rivojlantirishga xizmat qilishini ta’kidlaydi.

So‘nggi yillarda texnologiya mashg‘ulotlarini tashkil etishda metakognitiv faoliyat, innovatsion metodlar va
amaliy loyihalar asosida o‘qitish masalalari ham keng tadqiq etiimoqda. Xudoyqulov Sh.S., Ziyamova G.T. va
Ofsarova O. texnologiya mashg‘ulotlarida “stack-n-whack” texnikasidan foydalanish orgali o‘quvchilarning ijodiy
faoliyatini rivojlantirish mumekinligini ko‘rsatadilar. Shuningdek, G.T. Ziyamova texnologiya darslarida metakog-
nitiv faoliyatni rivojlantirish o‘quvchilarning mustaqil fikrlashi va amaliy muammolarni hal qilish ko‘nikmalarini
shakllantirishda muhim omil ekanligini ta’kidlaydi. M. Mo‘minova esa o‘gituvchilarning zamonaviy professional
kompetensiyalarini rivojlantirish ta’lim sifatini oshirishning asosiy shartlaridan biri ekanligini ilmiy asoslaydi.

Tadqigot jarayonida umumta’lim maktablarida texnologiya fani mashg‘ulotlarini tashkil etishning zamonaviy
yondashuvlarini o‘rganish magsadida bir nechta ilmiy metodlardan foydalanildi. Avvalo, pedagogik kuzatish
usuli orgali 5-sinf texnologiya darslarining tashkil etilish jarayoni, o‘quvchilarning amaliy faoliyati hamda o‘qitu-
vchining metodik yondashuvlari o‘rganildi. Shuningdek, ta’lim jarayoniga oid ilmiy adabiyotlar, metodik qo‘llan-
malar va normativ hujjatlar tahlil qilinib, texnologiya ta’limining nazariy asoslari aniglashtirildi. Tadgiqot davo-
mida so‘rovnoma va suhbat metodlari yordamida o‘quvchilar hamda o‘qituvchilarning texnologiya darslariga
bo‘lgan munosabati, zamonaviy metodlardan foydalanish darajasi hagida ma’lumotlar to‘plandi. Olingan ma’lu-
motlar giyosiy tahlil, umumlashtirish va tizimlashtirish metodlari asosida gayta ishlanib, texnologiya mashg‘ulot-
larini samarali tashkil etishning pedagogik imkoniyatlari aniglashtirildi. Natijalar asosida zamonaviy yondashu-
vlarning o‘quvchilarning ijodiy fikrlashi va amaliy ko‘nikmalarini rivojlantirishdagi ahamiyati ilmiy jihatdan tahlil
qgilindi.

Umumta’lim maktablari o‘quvchilari uchun texnologiya darslarini tashkil etishda zamonaviy yondashu-
vlar nafaqat hunar o‘rgatish, balki ularda tanqidiy fikrlash, kreativlik va muammolarni hal gilish ko‘nikmalarini
shakllantirishga yo‘naltiriigan bo‘lishi lozim. 5-sinf o‘quvchilarida mantiqiy fikrlash rivojlanishi bilan birga amaliy
harakatlar orqali natijaga erishishga bo‘lgan kuchli ehtiyoj seziladi. Bu davrda fasilitatsiya muhim ahamiyat kasb
etadi. O‘qituvchi o‘quvchining ustidan buyruqg beruvchi emas, balki uning g‘oyalarini amalga oshirishga yordam
beruvchi yo‘naltiruvchi bo'lishi lozim. Integratsiya jarayonida nazariy bilimlarni (fizika, matematika, biologiya)
amaliy buyum yasash jarayonida ko‘rsatib berish kabi xususiyatlar namoyon bo‘ladi.

Bugungi kunda ta’limda “shunchaki bajarish” emas, balki “tushunib, loyihalashtirib bajarish” tamoyili ustuvor
hisoblanadi. Xususan, 5-sinf o‘quvchilari uchun bu jarayon o‘yin va amaliyot uyg‘unligida kechishi kerak.
Zamonaviy sharoitda o‘quvchilarning o‘quv-bilish faolligini kuchaytirish, o‘qitish sifatini oshirish va samarador-

ligini yaxshilash magsadida innovatsion xarakterga ega ta’lim shakllaridan foydalanish magsadga muvofiqdir.
Bugungi kunda dars jarayonida amaliy o‘yinlar, muammoli o‘qitish, interfaol ta’lim, modul-kredit tizimi hamda
mahorat darslari ta’limning innovatsion shakllari sifatida e’tirof etiimoqda.

STEAM ta’limi zamonaviy texnologik ta’limning muhim asoslaridan biri hisoblanadi. STEAM yondashuvi
fan, texnologiya, muhandislik, san’at va matematika fanlarini o‘zaro integratsiya gilishni nazarda tutadi. Mazkur
yondashuv 5-sinf texnologiya darslarida fanlararo alogadorlikni ta’minlash orgali namoyon bo‘ladi. Masalan,
“Yog‘ochdan uy-ro‘zg‘or buyumlari yasash” mavzusida matematika fanida detalning masshtabini chizish va
material sarfini hisoblash, fizika fanida kesuvchi asboblarning (arra, randa) ishgalanish kuchi va bosim gonuni-
yatlarini tushuntirish, san’at fanida esa buyumga badiiy ishlov berish, estetik ko‘rinish berish hamda dizayn
elementlarini qo‘llash kabi jarayonlar integratsiyalashgan holda amalga oshiriladi. Texnologiya darslarini tashkil
etishda amaliy mashg‘ulotlarning innovatsion metodikasidan foydalanish zamonaviy ta’limning muhim omili
hisoblanadi.

Loyihalash metodi asosida o‘quvchilarga “Muammodan — yechimga” tamoyili asosida vazifa beriladi. Ushbu
tamoyil asosida vazifani bajarish bosqichlari quyidagicha tashkil etiladi: empatiya bosgichida uyda ganday
buyum yetishmayotgani aniglanadi (masalan, galamdon), fokus bosqichida buyum ganday qulayliklarga ega
bo'lishi kerakligi belgilanadi, ideatsiya bosqichida eng yaxshi uchta eskiz chiziladi, prototip bosgichida tanlangan
variant yasaladi, test bosgichida esa tayyor mahsulot amalda sinab ko‘riladi.

Gamifikatsiya va musobaqa unsurlaridan foydalanish dars jarayonini giziqarli tashkil etishga yordam beradi
hamda o‘quvchilarning darsga gatnashish faolligini oshiradi. Texnologiya darslarida o‘yin metodlaridan foyda-
lanish samarali natija beradi. Dars oxirida eng sifatli tayyorlangan mahsulotlar uchun “Yil ixtirochisi” yoki “Oltin
go'llar” kabi nominatsiyalar joriy etish mumkin. “Sifat nazoratchisi” rolida har bir guruhdan bitta o‘quvchi boshqga
guruh ishini xolis baholaydi. “Eng tejamkor muhandis” nominatsiyasi esa kam material sarflab, ko‘p mahsulot
yaratgan o‘quvchilarni rag‘batlantirishga xizmat giladi.

Ekologik yondashuv ham muhim ahamiyatga ega. Hozirgi ekologik muammolar sharoitida o‘quvchilarga
chigindi materiallardan (plastik idishlar, eskirgan matolar, gog‘oz qutilar) foydali va dekorativ buyumlar yasashni
o‘rgatish muhim hisoblanadi. Chiqgindi materiallardan (plastik, qog‘oz, mato qirgimlari) yangi buyumlar yasash
orqgali tabiatni asrash g‘oyasi singdiriladi. O‘gituvchidan har bir darsni tashkil etish jarayonida kompetensiyaviy
yondashuyv talab qilinadi. O‘quvchilarga faqat nazariy bilim berish emas, balki hayotda zarur bo‘ladigan amaliy
ko‘nikmalarni (asboblar bilan ishlash, xavfsizlik qoidalariga rioya qilish, igtisodiy tejamkorlik) ham rivojlantirib
borish zarur. Mashg‘ulotlarni tashkil etishda samarali metodlardan foydalanish hamda ragamli texnologiyalarni
joriy etish muhim ahamiyatga ega.

Texnologiya fani fagat qo‘l mehnati bilan cheklanib qolmaydi. Zamonaviy darslarda ragamli texnologi-
yalarni qo‘llash ham muhim hisoblanadi. Xususan, 3D modellashtirish va VR texnologiyalaridan foydalanish
an’anaviy chizmachilik bilan bir qatorda 5-sinf o‘quvchilariga Tinkercad yoki SketchUp kabi sodda dasturlarda
detallarning 3D modellarini chizishni o‘rgatish imkonini beradi. Bu esa o‘quvchilarda fazoviy tasavvurni shakl-
lantiradi. QR-kodli metodik qo‘llanmalar orqali darslikdagi mavzularni video-darslar bilan integratsiya gilish ham
samarali hisoblanadi. Masalan, “Arra bilan ishlash texnikasi” mavzusi yonidagi QR-kodni skanerlash orqali
o‘quvchi ushbu jarayonning professional ijrosini ko‘rishi mumkin.

Shuningdek, 5-sinf texnologiya darslarining “Elektrotexnika” bo‘limida “Oddiy elektron zanjir qurish”
mavzusini yoritish jarayonida STEM yo‘nalishlari ham qo‘llaniladi. Bu jarayonda fan (science) yo‘nalishida
elektr toki va zanjirning ishlash prinsipi tushuntiriladi, texnologiya (technology) yo‘nalishida zamonaviy yorit-
gichlar (LED) va energiya manbalari o‘rganiladi, muhandislik (engineering) bosqichida sxema chizish va uni
real modelga aylantirish amalga oshiriladi, san’at (art) yo‘nalishida dizayn ishlab chigiladi, matematika (mathe-
matics) yo‘nalishida esa kuchlanish va garshilikni hisoblash asoslari tushuntiriladi.

Muammo va izlanish bosgichida o‘quvchilarga vaziyatli topshiriq beriladi: tasavvur qiling, siz gorong‘i g‘orda
ishlaydigan tadqigotchisiz. Sizga kichik, ixcham va uzoq vaqt yonib turadigan chiroq kerak. Uni ganday yasash
mumkin? Nazariy tushuncha bosqichida elektronika komponentlari bilan tanishtiriladi: LED (svetodiod) faqat bir
tomonga tok o‘tkazadi va nur sochadi, batareya (3V) elektronlar manbai hisoblanadi, rezistor esa LEDni kuyib
golishdan himoya qiluvchi element vazifasini bajaradi.

Muhandislik bosqichida “Qog‘ozli chiroq” (Paper Circuit) loyihasi bajariladi. Bu loyiha uchun gimmatbaho
asbob-uskunalar talab gilinmaydi. Kerakli jihozlar sifatida oddiy sim, 3V li tugmacha batareya (CR2032), sveto-
diod (LED) va qog‘oz qisqich (skrepka)dan foydalaniladi. Ishni bajarish jarayonida qog‘ozga batareya va LED
joylashuvi belgilanadi, mis lenta yordamida o‘tkazgich yo‘lakchalari yopishtiriladi, LEDning uzun oyoqchasi
batareyaning musbat gismiga yo‘naltiriladi hamda qog‘ozni buklash orqali batareya zanjirga ulanadi.

Matematik va fizik tahlil jarayonida o‘quvchilarga oddiy hisob-kitob tushuntiriladi. Agar LED ishlashi uchun
2V kerak bo‘lsa, 3V li batareyadagi ortigcha 1V rezistor yordamida issiglikka aylantiriladi va LEDni kuyib
golishdan saqglaydi. Amaliy ish yakunida o‘quvchilarning tushunish darajasini aniglash magsadida quyidagi
savol beriladi: agar LEDning oyoqchalari teskari ulangan bo‘lsa nima bo‘ladi? Javob: u yonmaydi, chunki LED

yarimo‘tkazgich element hisoblanadi. STEAM ko‘nikmalarini rivojlantirish jarayonida o‘quvchilar o‘zlari yasagan
sxema ishlamagan holatda nosozlik sababini aniglashni ham o‘rganadilar. O‘gituvchi uchun muhim eslatma
sifatida batareyalarni qisga tutashtirmaslik, ya’ni musbat va manfiy qutblarni sim orgali bevosita birlashtirmaslik
kerakligi tushuntiriladi. Shuningdek, svetodiodlarni to‘g‘ridan-to‘g‘ri rozetkaga ulash gat’iyan man etilishi alohida
ta’kidlanadi.

Umumta’lim maktablarida texnologiya darslarini zamonaviy metodlar asosida tashkil etish o‘quvchini
passiv tinglovchidan faol ijodkorga aylantiradi. 5-sinf o‘quvchilari misolida ko‘rib chigilgan ushbu innovatsion
metodikalar o‘quvchilarning darsga bo‘lgan qizigishini oshiradi, nazariy bilimlarning amaliyot bilan bog‘lanishini
ta’'minlaydi hamda bo‘lajak mutaxassislar uchun poydevor vazifasini o‘taydi. Bunda o‘qituvchi fagat instruktor
emas, balki yo‘naltiruvchi (fasilitator) vazifasini bajarishi lozim.

